
	Wees Heilig
want Ek is heilig

Ilse Klein skryf: Ek was onlangs in Singapoer vir ’n gebedskonferensie en was opnuut intens bewus van God ons Vader se Heiligheid en grootheid. Dit was ’n oorweldigende gevoel om in ’n skare van 25 verskillende nasies te staan en met een stem ons Hemelse Vader in eenheid te aanbid. Daar was geen megakerk nie, geen prag en praal, geen vertonings, maar die God van die heelal het opgedaag.
Daar was ’n bewustheid van God se heiligheid en elke knie in die ouditorium het gebuig. Ons was almal op ons aangesig, plat op die aarde, elkeen so bewus van sy tekortkominge en onbelyde sondes. Ons kon net nie in Sy teenwoordigheid staan nie. Vir twee dae het ons net voor Hom  gelê en ons sondes bely so angswekkend bewus van Sy heiligheid en ons onreinheid.
Het ons vergeet dat God heilig is?
Noudat ek daaraan terugdink, wonder ek of ons in die Westerse Kerk minder bewus geword het van God se heiligheid. Besef ons dat ons met ’n heilige God te doen het? Geen sonde kan in Sy teenwoordigheid toegelaat word nie. Wat beteken dit om self heilig te wees? Hoekom ervaar en sien ons God nie soos die Kerk van ouds in Handelinge nie? Hoekom ervaar en sien ons Sy krag en wonderwerke so min in ons kerke?
Ons is geroep tot heiligmaking
Ek glo die antwoord op bogenoemde vrae lê opgesluit in Hebreërs 12:14: “Jaag die vrede na met almal, en die heiligmaking waarsonder niemand die Here sal sien nie...” Dit is die antwoord, of altans ’n gedeelte daarvan. Heiligmaking. Ek lees op verskeie plekke in die ou vertaling dat daar geskryf staan: “Wees heilig, want Ek is heilig.” Intussen het Jesus gekom en nooi Hy ons uit om na Hom te kom net soos ons is, sonde en al. Ja, dis waar. Jesus is die deur na die Vader, maar as daardie sonde en vullis nie op ’n daaglikse basis by die deur gelos word nie, kan ons nie die Allerheiligste ingaan nie. Daar staan ook in 1 Petrus 1:16 dat ons heilig moet wees. Vergifnis van sonde is nie net ’n eenmalige gebeurtenis in ons lewens nie. Ons word eenmaal gered van die ewige dood, maar daardie eenmaal gee ons nie die reg om te maak en breek soos ons wil en te verwag daar moet salwing op ons lewens wees nie. Ons moet daagliks, uurliks, elke oomblik van die dag heilig wees.
Wat beteken dit om heilig te wees
Wat presies beteken “heilig”? Dit kom van die Griekse woord hagios, en volgens die Strongs-woordeboek beteken dit liggaamlike reinheid, toegewydheid, opsygesit, apart. Dus moet ons heeltemal anders lyk en lewe as die res van die wêreld. Ons moet heilig wéés. Hierdie “wees” is ’n werkwoord. Dit is gehoorsaamheid wat van ons verwag word in antwoord op Christus se vraag of ons bereid is om dood te gaan sodat Hy deur ons kan lewe. Ons grootste vyand is nie die duiwel nie, maar ons eie vlees. Ons liefde vir Christus moet ons dring tot heiligheid. “As julle My liefhet, bewaar My gebooie.” Joh 14:15
As jy heilig is, sal jy God sien
Hebreërs 12:14 versoek ons om gehoorsaam te wees. As ons dit nastreef, hou dit belofte in. Sonder heiligheid sal jy God nie sien nie. Dus, as jy heilig is, sal jy God sien. Ek glo wel dat niemand God die Vader hier op aarde kan sien en bly lewe nie, maar Jesus het gesê wanneer ons Hom sien, sien ons ook die Vader. Dit is dus wel moontlik om die Vader te “sien” as ons Jesus sien.
Ons kan die Allerheiligste betree
Die gordyn (Jesus) het geskeur en nou kan ons die Allerheiligste binnegaan. Ons kan die Vader “sien”. Die bloed van Jesus beklee ons en gee ons genade om in te gaan. Jesus het in Matteus 5:48 gesê: “Wees julle dan volmaak soos julle Vader in die hemel volmaak is.” Slegs dan het ons vrymoedigheid om na die troon van genade te gaan Hebreërs 4:16
Die vlekkelose Bruid
My oproep aan almal en myself is om heilig te lewe. Wéés heilig. Die uurglas loop vinnig leeg; spoedig kom Christus om ’n vlekkelose Bruid te kom haal wat haarself voorberei het. Jou lampie moet vol wees. Sonder Sy olie kán jy nie ingaan nie. Maak jou gereed vir intimiteit met die Allerhoogste God wat slegs te vinde is in die Allerheiligste, agter die geskeurde gordyn. Daar onder Sy vlerke sal jy krag ontvang om hierdie lewe bo-natuurlik te kan lewe en vanuit hemelse plekke saam met Hom te regeer (Ps 91 en Ef 1:3; 2:6)
Dankie!
· Vir die reën wat ons gekry het!
· Vir Sy hand oor ons as gemeente hierdie jaar!
· Dat ons in Christus met vrymoedigheid na Hom kan gaan!


Gemeente en algemene voorbidding:
· Vir ons eredienste, predikante en hulle gesinne.
· Vir ‘n geestelike ontwaking in die Kerk, verlossing van ongereddes en sosiale geregtigheid. 
· Vir ons regering, stabilitiet, goeie leiers, herstel en groei in ons ekonomie, werkskepping.
· Vir al die dele in ons land wat nog onder droogte gebukkend gaan. 
·  Dat daar ‘n terugkeer sal wees na God! 2 Kron 7:13-14
· Dat ons ‘n biddende gemeente sal wees, met ‘n hart van gebed soos Jesus.
· Vir almal wat met vakansie gaan – hulle veiligheid. 
· Vir die Israel toergroep.

· Janine Vorster – vir deurbraak in haar gesondheid.
· Lottie Conradie – kry swaar. Vir die Here se nabyheid en genesing.
· Marié Deysel – vir volkome genesing.
· Joey Mans – het kanker.  Vir volkome genesing.
· Anette Beckman –  Vir volkome genesing.
· Judy Hein –  Vir volkome genesing. 
· Isak Mofokeng – het voetprobleme. Vir volkome genesing van sy voete.
· Magriet  du Plooy – het ‘n rare siekte toestand. Vir volkome genesing.
· Gert du Plooy – vir volkome herstel
· Hennie van Aswegen – vir spoedige herstel en genesing van voet.
· Tannie Annetjie de Beer – vir spoedige herstel na heup operasie.
· Tannie Nelie van Tonder – vir spoedige herstel na rug operasie.
· Piet Venter – vir spoedige beterskap
· Frans Naudé – vir spoedige beterskap
· Piet Loggenberg – volkome genesing
· Bennie Gordon – spoedige herstel
· Esmaralda Bekker

